
ĠUSTIFIKAZZJONI QASIRA

Fil-15 ta’ Novembru 2023, l-UE u l-Organizzazzjoni tal-Istati Afrikani, tal-Karibew u tal-
Paċifiku ffirmaw il-Ftehim ta’ Samoa, li stabbilixxa l-qafas ġenerali għar-relazzjonijiet tal-UE 
mal-pajjiżi Afrikani, tal-Karibew u tal-Paċifiku. Dan se jissostitwixxi l-Ftehim ta’ Cotonou, li 
kien iffirmat fl-2000 għal perjodu ta’ 20 sena, u għalhekk kellu jiġi estiż. Il-Ftehim ta’ Samoa 
jinkludi sitt oqsma prijoritarji: id-demokrazija u d-drittijiet tal-bniedem, it-tkabbir u l-iżvilupp 
ekonomiku sostenibbli, it-tibdil fil-klima, l-iżvilupp uman u soċjali, il-paċi u s-sigurtà, u l-
migrazzjoni u l-mobbiltà. Mill-perspettiva tal-Kumitat INTA, ir-rapporteur tenfasizza l-punti 
li ġejjin.

L-ewwel nett, il-Ftehim għandu jkun ta’ benefiċċju għall-kummerċ intra-Afrikan u l-
integrazzjoni ekonomika tal-kontinent Afrikan permezz tal-AfCFTA. Il-Ftehimiet ta’ Sħubija 
Ekonomika (FSE) huma strumenti utli u għandhom jgħinu biex jintlaħaq dan l-għan.

It-tieni, huwa apprezzat li l-Ftehim jinkludi perkors biex jintlaħqu l-Għanijiet ta’ Żvilupp 
Sostenibbli u l-Ftehim ta’ Pariġi, kif ukoll il-prinċipju tan-NU dwar il-kunsens liberu, minn 
qabel u infurmat. Il-Ftehim għandu jrawwem l-iżvilupp sostenibbli fiż-żewġ reġjuni, fejn is-
sett ta’ għodod kummerċjali tal-UE, inklużi l-FSE, is-SĠP u l-Għajnuna għall-Kummerċ, iżda 
wkoll is-CBAM u r-Regolament kontra d-deforestazzjoni, għandhom isaħħu lil xulxin.

It-tielet, l-FSE bejn l-UE u l-pajjiżi Afrikani għandhom jikkontribwixxu għall-iżvilupp 
sostenibbli fit-tul, għat-tnaqqis fil-faqar u biex tingħata spinta lill-integrazzjoni reġjonali; 
Dawn il-FSE għandhom ikunu ta’ benefiċċju għall-popolazzjoni Afrikana u għall-kummerċ 
intra-Afrikan.

Ir-raba’, id-dispożizzjonijiet dwar il-kummerċ u l-investiment tal-Ftehim għandhom ikunu ta’ 
benefiċċju għall-partijiet kollha. Għalhekk, l-UE għandha tkun konxja dwar żbilanċ potenzjali 
tal-benefiċċji tar-relazzjonijiet kummerċjali u ta’ investiment mal-pajjiżi tal-OSAKP, 
speċjalment dawk relatati mas-sostenibbiltà. 

Il-ħames, l-UE għandha tinvolvi ruħha fil-bini tal-kapaċità fejn meħtieġ, u tappoġġja 
attivitajiet relatati max-xjenza, it-teknoloġija, ir-riċerka, l-innovazzjoni u t-trasformazzjoni 
diġitali fil-pajjiżi tal-OSAKP. L-UE għandha tinvolvi ruħha wkoll mal-pajjiżi tal-OSAKP 
dwar leġiżlazzjoni kummerċjali ġdida u eżistenti tal-UE, inklużi s-CBAM u l-Projbizzjoni 
tax-Xogħol Furzat.

Is-sitt, huwa apprezzat li l-Ftehim jinkludi impenji b’saħħithom dwar id-drittijiet tal-bniedem. 
Il-Ftehim għandu jgħin fil-ġlieda kontra l-inugwaljanzi, u l-implimentazzjoni tiegħu għandha 
tkun integrata fil-perspettiva tal-ġeneri, li tinkludi, fost l-oħrajn, aspetti relatati mal-
ugwaljanza bejn il-ġeneri u l-kummerċ u kapitoli dwar il-ġeneru fil-ftehimiet kummerċjali.

******

Il-Kumitat għall-Kummerċ Internazzjonali jistieden lill-Kumitat għall-Iżvilupp, bħala l-
kumitat responsabbli, biex jirrakkomanda lill-Parlament jagħti l-approvazzjoni tiegħu għall-
abbozz ta’ deċiżjoni tal-Kunsill dwar il-Ftehim ta’ Sħubija bejn l-Unjoni Ewropea u l-Istati 
Membri tagħha, minn naħa waħda, u l-Membri tal-Organizzazzjoni tal-Istati Afrikani, tal-
Karibew u tal-Paċifiku, min-naħa l-oħra.

ANNESS: ENTITAJIET JEW PERSUNI
LI R-RAPPORTEUR GĦAL OPINJONI RĊEVIET KONTRIBUT MINGĦANDHOM

F’konformità mal-Artikolu 8 tal-Anness I tar-Regoli ta’ Proċedura, ir-rapporteur għal opinjoni 
tiddikjara li rċeviet kontribut mill-entitajiet jew il-persuni li ġejjin fit-tħejjija tal-opinjoni, sal-
adozzjoni tagħha fil-kumitat:

Entità u/jew persuna
Dr. James Nyomakwa-Obimpeh (PhD)
Professor Robert Dussey, Togo’s Minister of Foreign Affairs, African Integration and 
Togolese Abroad, the OACPS’ Chief Negotiator and Chair of the Ministerial Central 
Negotiating Group
CONCORD Europe

Il-lista ta’ hawn fuq hija mfassla taħt ir-responsabbiltà esklużiva tar-rapporteur għal opinjoni.

PROĊEDURA TAL-KUMITAT LI JINTALAB JAGĦTI OPINJONI

minn naħa waħda, u l-Membri tal-Organizzazzjoni tal-Istati Afrikani, 
tal-Karibew u tal-Paċifiku, min-naħa l-oħra

